
sþ. 352. Tillaga til þingsályktunar [159. mál]
um athugun á skólabyggingalánum til sveitarfélaga.

Flm.: Páll Þorsteinsson, Halldór Ásgrímsson, Eysteinn Jónsson.

Alþingi ályktar að skora á rikisstjórnina að skipa fimm menn í nefnd til að
athuga og gera tillögur um lánastofnun, er láni sveitarfélögum til langs tíma með
hóflegum vöxtum allt að helmingi þeirrar fjárhæðar, sem þeim ber að lögum að
greiða af stofnkostnaði skólahúsa.

Tveir nefndarmenn séu skipaðir samkvæmt tilnefningu Sambands íslenzkra
sveitarfélaga og einn samkvæmt tilnefningu Seðlabanka Íslands. Enn fremur séu
skipaðir í nefndina ráðuneytisstj6rinn í menntamálaráðuneyti og ráðuneytisstjórinn

fjármálaráðuneyti.
Nefndin kýs sér formann.
Tillögur nefndarinnar skulu lagðar fyrir Alþingi svo fljótt sem auðið er.

Greinargerð.

Samkvæmt gildandi lögum ber sveitarfélögum að greiða helming af stofn-
kostnaði heiman göngu skó la barnafræðslustigs og gagnfræðastigs og fjórðung af stofn-
kostnaði heimavistarskóla.

Mörgum sveitarfélögum reynist örðugt að standa straum af sínum hluta kostn-
aðarins, þar sem byggingarkostnaður hvers skólahúss skiptir milljónum króna.

Engin lánsstofnun telur það í sínum verkahring að veita sveitarfélögum lán vegna
skólabygginga. .

Þessu þarf að breyta til hagsbóta fyrir sveitarfélögin. Getur þá komið til greina
að koma á fót sérstakri lánsstofnun í þessu skyni eða að lánsstofnanir, sem til eru,
taki upp þessa lánastarfsemi.

Hér er lagt til, að Alþingi feli ríkisstjórninni að skipa fimm manna nefnd til að
athuga og gera tillögur um þetta mál. Samkvæmt tillögunni skal Samband íslenzkra
sveitarfélaga tilnefna tvo menn í nefndina og Seðlabanki Íslands einn mann. Enn
fremur eigi sæti í nefndinni ráðuneytisstjórarnir í menntamálaráðuneyti og fjár-
málaráðuneyti.


